
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সপ্তম অধ্যায় : চৌয়ালিশ ও ইটার সিদ্ধ বংশ শ্রীহট্টের ইতিবৃত্ত ২৫১
পাচ পুত্রের কথা
বঞ্চিত ঘোষ বিবাহ করিয়াছিলেন, তাহার পুত্ৰ পাচজন, পাচজনই দৈবশক্তি বিশিষ্ট এবং সকলেই সুদীর্ঘজীবী পুরুষ ছিলেন। তদীয় জ্যেষ্ঠ পুত্রের নাম মহেশ্বর। শিশু কালাবধিই ইনি পিতৃ পদবি অনুসরণে সচেষ্ট ছিলেন, তাহার ফলে তিনি যোগানুষ্ঠানে অসীম শক্তি লাভ করেন। তিনি বৃন্দাবন গমন করিয়া ছিলেন, প্রত্যাগমন কালে বহুতর সন্ন্যাসী সহ তাহার সম্মিলন ঘটে। ময়মনসিংহে সমাগত হইলে রজনী যোগে তিনি এক কুলীন কায়স্থ গৃহে আতিথ্য গ্রহণ করেন। ঐ ভদ্রলোকের রত্নাবতী নামী একটি বিবাহ যোগ্য তনয়া বহুকাল পীড়া ভোগ করিয়া মৃত্যু কবলে পতিত হইতেছিল, যখন মহেশ্বর তথায় উপস্থিত হন, তখন সেই বালিকার পিতা মাতা কন্যাকে মৃত বোধে ক্ৰন্দন করিতে ছিলেন, তদবস্থায় মহেশ্বরের কৃপায় অনতিবিলম্বে সেই মৃত কল্প কন্যা জীবন প্রাপ্ত হন। তখন গৃহ স্বামী অত্যন্ত আনন্দিত হইয়া কৃতজ্ঞতার পুরস্কার স্বরূপ তাহারই করে সেই কন্যা সম্প্রদান করেন। কথিত আছে, মহেশ্বরের করম্পর্শে কুষ্ঠব্যাধি বিদূরীত হইয়া যাইত। অনেকেই এই যোগসিদ্ধ মহাত্মার শিষ্যত্ব স্বীকার করিয়াছিলেন, তন্মধ্যে ব্রাহ্মণ সংখ্যাও ছিল বলিয়া জানা যায়। ইনি ১৩০ শ্লোকাত্মক “বঞ্চিত চরিত” নামক সং গ্রন্থ রচনা করিয়া গিয়াছেন ১২ ইনি ১০৫ বৎসর জীবিত থাকিয়া পরলোক গামী হন।
বঞ্চিত ঘোষের দ্বিতীয় পুত্রের নাম কৃষ্ণদাস। ইনি ভক্তি পথে এতদূর অগ্রসর হইয়াছিলেন, ইহার জীবন এতই পবিত্র ছিল যে, তদীয় স্পর্শ মাত্রে লোকের চিত্ত পবিত্র হইত, মনের হিংসাদ্বেষাদি জঞ্জাল বিদূরিত হইয়া যাইত। ইনি একজন উৎকৃষ্ট সঙ্গীতবিদ্যা-বিশারদ ব্যক্তি ছিলেন; এবং ১০২ বৎসর কাল জীবন ধারণ করেন।
বঞ্চিতের তৃতীয় পুত্রের নাম জগন্নাথ, ইনি পিতার অতি প্রিয় ছিলেন; পিতৃ আশীৰ্ব্বাদে তাহার জীবন পবিত্র পথে প্রধাবিত হইয়াছিল। ইনি বহুতর শিষ্য সংগ্রহ করেন এবং ৯৫ বৎসর জীবিত ছিলেন ।
বঞ্চিতের চতুর্থ পুত্র অকৃতদার ছিলেন এবং যৌবনেই বৃন্দাবন ধামে গমন করেন; তিনি আর দেশে প্রত্যাগমন করেন নাই ।
সৰ্ব্ব কনিষ্ট পুত্র অজ্ঞানের অবস্থাও অনেকটা বলরামের ন্যায়। ইহার রচিত সঙ্গীত প্রাপ্ত
হওয়া যায় ১৩ ১৬৯২ শকাব্দের লিখিত একখানা বংশ-পত্রে এ বংশের আদিপুরুষের নাম ও গোত্র এবং মূল বাসস্থান ইত্যাদির উল্লেখ সহ বঞ্চিত ঘোষের নাম পর্যন্ত লিখিত আছে। এই কাগজ খণ্ড ইহারই লিখিত বলিয়া জ্ঞাত হইয়াছি ॥১৪
পরবর্তী বংশীয়বর্গ
বঞ্চিতের জ্যেষ্ঠপুত্ৰ মহেশ্বর ঘোষের একমাত্র পুত্রের নাম রাধাবল্লভ।১৫ ইনি প্রথমতঃ যোগানুষ্ঠান করেন। তাহার কণ্ঠস্বর অতি সুমিষ্ট ছিল, তদীয় সঙ্গীত শ্রবণে সকলেই বিমুগ্ধ, এমন কি স্তম্ভিত হইয়া যাইত। তাহার বৈষ্ণবতা, ভক্তি, বিনয, সদ্ব্যবহার এত মধুর ও সুন্দর ১২. “বঞ্চিত চরিত” গ্রন্থ অবলম্বনে রাধাচরণ দাস ১৫০ বৎসর পূৰ্ব্বে বাঙ্গালা পয়ারাদি ছন্দে “বঞ্চিত চরিত্র”
নামক গ্রন্থ রচনা করেন, ইহা আমাদের হস্তগত হইয়াছে এবং তদবলম্বনেই প্রধানতঃ এই বিবরণ লিপিবদ্ধ হইয়াছে।
১৩. আমাদের প্রাপ্ত সঙ্গীতটি তদীয় পিতার জীবন-কথা বিষয়ক । ১৪. এই প্রাচীন জীর্ণ কাগজ খণ্ড আমাদের হস্তগত হইয়াছে।
১৫. বাসুঘোষের পালিত পুত্র শঙ্কর, তৎপুত্র যাদব, তৎপুত্র বিষ্ণুঘোষ, তৎপুত্র কৃষ্ণঘোষ, ইহার পুত্র

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







